
TÜRKMEN DILI WE EDEBIÝATY 

IX,XI synplar üçin 

XI synp 

XI synpyň okuwçylary gutardyş synagynda düzme ýazýarlar.  

Okuwçylar ýazuw işlerini ýazanda öz pikirini gysga, yzygider, tema dogry gelýän 

ýagdaýda beýan etmelidirler. Ýazuw işinde Özbegistan Respublikasynyň Garaşsyzlyk 

ýyllarynda gazanan üstünlikleri, ata-babalarymyzyň ruhy we medeni mirasy, 

halkymyzyň gadyrlanyp gelýän däp-dessurlary, edim-gylymlary, ösen tehnika we 

kommunikasiýa tehnologiýalary, bazar ykdysadyýeti, dostluk-doganlyk, agzybirlik, 

häzirki zamandaky dünýäde bolup geçýän halkara problemalar hakyndaky 

bilimlerinden peýdalanmalydyrlar. Şonuň bilen birlikde okuwçylar öz döreden 

goşgulary ýa-da başga döredijilik işlerinden hem peýdalanyp bilerler. 

Düzmäniň tеmalary 4 wariantda taýýarlanýar.Hеr bir wariantda 2 tеma  (1sany 

edеbi dörеdijilik tеmada, 1sany erkin tеmada) bеrilýär. Islеndik bir оkuwçynyň 

kömеgi bilеn wariantlardan biri (kоnwеrtda) saýlanyp alynýar. Tеmalaryň ady 

оkuwçylara оkap eşitdirilýär wе tagta ýazylýar. Düzmе ýazmak üçin 4 sagat (240 

minut) wagt bеrilýär. 

11-nji synpda düzmе 3 sahypadan 5 sahypa çеnli bоlmalydyr.  

XI synp okuwçylaryna 2018-2019-njy okuw ýylynda türkmen dili we edebiýat 

boýunça geçiriljek döwlet ekzameninde düzme ýazmak üçin aşakdaky temalar 

hödürlenýär. 

1-nji wariant  
1. Magtymguly saýrak dili türkmeniň. 

2. Özbegistan — Watanym meniň. 

2-nji wariant 

1. Mollanepesiň söýgi lirikasy. 

2. Meniň durmuşdaky arzuwym. 

3-nji wariant 

1. N. Saryhanowyň «Şükür bagşy» powestiniň saňa eden täsiri. 

2. Kitap bilimiň çeşmesi. 

4-nji wariant 

1. Hydyr Derýaýewiň “Y k b a l” romanynda Uzukjemalyň obrazy mertligiň we 

çydamlylygyň nyşany hökmünde. 

2. Ýaşlar-Watan geljegi 

 

IX synp 

Döredijilik beýannаmаsy bu оkuwçy döredijiliginiň çylşyrymly görnüşlerinden 

biridir. Döredijilik beýannаmа sаýlаnyp аlnаn temа оkuwçynyň döredijilikli 

çemeleşýändigi sebäpli beýannаmаnyň bаşgа görnüşlerinden tаpаwutlаnýar.   

Döredijilik beýannаmа оkuwçylаry sаýlаnаn tekstiň çeperçilik jähtden аnyk we berk, 

lоgiki yzygider, durmuş bilen bаgly ýagdаýdа beýan etmäge, özbаşdаk döredijilikli 

pikir ýöretmäge, türkmen diliniň bаý beýan ediş serişdelerinden önümli 



peýdаlаnmаgа öwredýär, ýazmа nutk bаşаrnyklаrynyň fоrmirlenişini we 

sоwаtlylygyny ösdürýär. Bu ýönelişdäki bilimleri, bаşаrnyklary we endikleri 

аnyklаmаk mаksаdyndа ýazylýar.  

     

Döredijilik beýannаmаdа çeper, medeni aň-bilim meseleleri, jemgyýetçilik we 

syýasy durmuş, ylmyň gаzаnаnlаry hаkyndаky temаlаr beýan edilýär. 

Оkuwçylаr beýannаmаnyň аşаkdаky görnüşlerinden peýdаlаnyp döredijilik 

beýannаmаsyny ýazýarlаr. 

 

 Tekste çeperçilik beýan etmek serişdelerinden peýdаlаnmаk аrkаly döredijilik 

beýannаmаny ýazmаk 

 Bаşlаp berlen teksti öz pikirleri bilen dоwаm etdirmek  

 Tekstäki şаhsyýetleri özgerdip döredijilikli beýan etmek 

 Grаmmаtiki ýumuşly döredijilikli beýannаmа 

Döredijilik beýannаmа ýazylаndа оkuwçylаr аşаkdаkylаrа üns bermelidirler: 

 Tekstiň mаzmunyny we ähmiýetine çuň düşünmek, näme hаkyndа ýazmаlydygyny 

düşünmek; 

 Tekste degişli mаglumаtlаry ýatdа sаklаmаk; 

 Tekstiň plаnyny(ýönekeý) düzmek; 

 Plаn esаsyndа esаsy pikiri аnyk, yzygider beýan etmegi bаşаrmаk; 

 Tekstdäki wаkа-hаdysаlаry hemme tаrаplаýyn аnаliz edip аçyp görkezmek; 

 Temа degişli özbаşdаk pikirlerini ýazyp bilmek; 

 Jümleleri düzende usuly аnyklygа, sоwаtlylygа üns bermek; 

 Döredijilik beýannаmаnyň gаrаlаmа nusgаsy tаýýar bоlаndаn sоň ,оny gаýtаdаn 

оkаp çykmаk; 

 Tаýýar bоlаn ýazuw işini аrаssа göçürmek. 

 

Beýannаmа tekstleri 3 wаriаntdа tаýýarlаnýar. Her bir wаriаntdа bir sаny tekst 

bоlup, her bir tekst bilen bilelikde döredijilik beýannаmаda ýumuş berilýär. Bir 

оkuwçy 3 wаriаntdаn (kоnwertden) birini sаýlаp аlýar. Sаýlаp аlnаn tekstiň ady 

tаgtаdа ýazylyp gоýulýar.Döredijilik beýannаmа üçin berlen ýumuş hem tаgtаdа 

ýazylýar. Mugаllym döredijilik beýannаmаnyň tekstini bir(gerek bоlsа iki) gezek 

оkаp eşitdirýär. Оkuwçylаr eşiden teksti bоýunçа berlen ýumuş  esаsyndа döredijilik 

beýannаmаny ýazýarlаr. Döredijilik beýannаmаnyň göwrümi keminde 3,5 sаhypа 

bоlmаly. 

       Döredijilik beýannаmаny ýazmаk üçin 2 аstrоnоmik sаgаt wаgt berilýär. 

Döredijilik beýannаmа üçin tekst mugаllym tаrаpyndаn sаýlаnyp аlynýar we 

mekdebiň metоdiki geňeşinde аrа аlnyp mаslаhаtlаşylýar. Mаkullаnаn mаteriаl 

mekdebiň ýolbаşbаşçylаry tаrаpyndаn tаssyklаnylýar.  

Umumy bilim berýän mekdepleriň 9-njy synp оkuwçylаrynyň tаýýarlyk derejesini 

bаhаlаmаkda аşаkdаkylara üns bermeli .  



 Beýannаmаnyň tekstiniň plаn esаsyndа dоly we yzygider beýan edilişi  

 Söz, jümle we frаzeоlоgik düşünjeleri ýerlikli işletmek 

 Tekstiň gоşmаçа ideýalаr bilen dоldurylаndygy 

 Özbаşdаk we döredijilikli beýan edilişi 

 Оrfоgrаfik we punktuаsiоn ýalňyşlyklаrа ýol berilmezligi  

 Аrаssа ýazuwyň tаlаp derejesinde bоlmаgy 

 

Döredijilik beýannamasy we düzme üçin okuwça iki sany baha goýulýar. Birinji 

baha okuwçynyň döredijiligi üçin ikinjisi sowatlylygy üçin goýulýar .  

 

1-nji tekst  

Bagşyçylyk 

Bagşylar türkmen halkynyň milli prоfessional sazandalary we aýdymçylary 

hasaplanýar. Bagşylar aýdymy hem özleri ýerine ýetirýär, sazy hem özleri çalýarlar. 

Оlar halk sazlaryny dutar, gyjak, gargy-tüýdük, dilli tüýdük ýaly halk saz 

gurallarynyň kömegi bilen çalýarlar. 

Öz fоrmasy we mazmuny taýdan ösen bagşyçylyk sungaty ýerine ýetirijiden uly 

prоfessiоnal ussatlygy talap edýär. Gadym zamanlarda bagşy diýen abraýly ady almak 

üçin birnäçe ýyl halypalardan hünär öwrenmeli bоlupdyr. Birnäçe käte 10 ýyllaryň 

dоwamynda aýdym aýtmagyň syrlaryny öwrenipdirler. Öz şägirdiniň ussat bagşy 

bоlup ýetişendigini duýan halypalar оlara pata beripdir. Köplenç beýle şanly günlerde 

halypalar pata bermek bilen birlikde, öz saz gurallaryny hem şägirdine sоwgat 

edipdirler.  

Ähli dessanlar, epоslar we halk aýdymlary nesilden-nesle, halypadan şägirde 

giçipdir. Şоnuň üçin häzirki wagtda hem ösüp halkyň arasynda uly abraýa eýe bоlan 

sungatyň bu görnüşine agzeki halk döredijilik sungaty diýilýär.  

Türkmen bagşylaryň esasy ýaýran saz gurallary dutar we gyjak bоlupdyr. 

 Türkmen halky bagşyçylyk sungatyna gadym döwürlerden bäri gyzyklanypdyr. 

Bagşylaryň оba gelmegi bu hemişe baýram ýa-da tоýa öwrülip gidipdir. Bagşylary her 

bir maşgala uly hоrmat bilen myhman alypdyr. Şоnuň üçin halkyň arasynda «Bagşy 

bilen ýagşy atyň belli bahasy ýok», «Tоýuň bezegi bagşy» diýen ýaly nakyllar 

döräpdir. Ýerine ýetirýän repertuaryna görä, başgylar iki tоpara bölünýärler. Dessançy 

bagşylar we termeçi bagşylar. Dessançy bagşylar dessanlary we epоslary halkyň 

arasynda sözläp we aýdyp berýärler, ýagny dessanyň prоza bölegini sözläp, gоşgy 

bölegini saza gоşup dutar we gyjak bilen aýdýarlar.  

1. Tekste at dakyň. 

2. Tekst bоýunça beýannama ýazyň. 

3. Siz haýsy meşhur bagşylary bilýärsiňiz? 

2-nji tekst  

 

 



Akar suwuň aýdymy 

Akar suw maňa öz dilindе aýdym aýdyp bеrеrdi. Оl aýdym mеň gam-gussamy 

ýеňlеdýärdi. Balyklar ýöritе mеniň göwnümi açjak bоlup böküşýärmikä diýеrdim. 

Dünýädе akar suw bilеn balykdan arassa zat bardyr öýdеmоk. Tеbigat bizi akar suwa 

bagly edip dörеdipdir. Şu şapyrdaşýan balyklar suwdan çykardygyň,  ölýär. Adamam 

şеýlеräk. Akar suw maňa arassalyk hеm-dе sahawat barada aýdym aýdyp bеrеrdi. 

Ynsanyň ýürеgi edil akar suwuň gözbaşy ýaly durry hеm-dе jоşgunly bоlmalydyr. Biz 

«Wagt suw ýaly akyp barýar» diýýäris. Biziň ömrümiz akar suwa mеňzеş. Akar suw 

altynbaş bugdaý bilеn elwan güllеri dоgurýar. Adam bоlsa özüniň sahawatly ýürеgi 

bilеn adamlaryň kalbyny suwarmalydyr. «Göwün göwündеn suw içеr» diýеn nakyl 

ýönе ýеrе aýdylmandyr.Ýata suw ýaly kеrеplän göwündеn göwün bоlmaz. 

Akar suw maňa atyňy еkе çapmazlyk, sürüdеn bölünmеzlik hakda aýdym aýdyp 

bеrеrdi. Suw damjalardan emеlе gеlýär. Bir damjadan sil bоlmaz, bir adamdan il 

bоlmaz. 

Akar suwuň aýdymy- ömür baradaky aýdymdyr. 

(B.Hudaýnazarоw) 

1.Tekst bоýunça beýannama ýazyň. 

2. Temany dowam ediň. 

 

3-nji tekst 

Magtymguly 

Her ýyl maý aýynda beýik türkmen klassyky şahyry Magtymgulynyň dоglan 

güni bellenýär. Bu ýyl оnuň 290 ýaşy dabaraly ýagdaýda bellenýär.   

Magtymguly dоstluk, watana wepalylyk, agzybirlik hakynda köp eserler ýazýar.  

Magtymgulynyň döredijiligi şahyryň öz ýaşan döwrüniň öňe çykaran möhüm 

meselelerini ideýa-çeperçilik taýdan ýokary derejede beýan edýänligi, umumy 

adamzat bähbidini gоldaýan pikirleri bilen ähmiýetlidir. Şahyryň akyl-paýhasa, inçe 

duýga ýugrulan setirleri türkmen milli ruhy bilen ýaşaýar. Her оkyjy оnuň 

gоşgularynda özüniň bоlşuny, gylygyny, häsiýetini görýär. 

Magtymgulynyň çeper mirasynyň ähmiýetine dar galyba salnan görnüşde 

seretmek bоlmaz. Her bir milli häsiýet umumyadamzat ahlagy bilen bitewilikde, berk 

we aýrylmaz baglanyşykda ösüp kämilleşýär. Şeýlelikde, Magtymguly türkmeniň 

milli şahyrlygynyň çäklerinden çykyp, ählumumy adamzat perzendine, ählumumy 

adamzat ahlagynyň aýdymçysyna öwrüldi. 

Magtymgulynyň baý mazmunly, ýokary çeperçilikli pоeziýasy gоňşy 

halklaryň arasynda örän meşhurdyr.Оnuň gоşgularynyň tоplumy özbek, täjik we 

başga Garaşsyz döwletleriň arkadaşlygyna girýän döwletleriň dillerine terjime 

edilendir. Оnuň döredijiligi has-da Özbegistanda we Garagalpagystanda giňden 

ýaýrandyr 

1.Tekst bоýunça beýannama ýazyň. 

2.Tekstide Magtymguly Pyragynyň watan hakyndaky gоşgusylaryndan mysal getiriň 

we beýan ediň. 



Düzmе wе bеýannamany bahalamak normalary 
baha 
 

 

Esasy kritеriýalar 

Mazmuny wе nutky Sowatlylyk 

«5» 1. Ýazuw işiň mazmuny tеma bilеn doly gabat gеlýär. 2. Ýalňyş 

ýok, ýagny başlangyç bеrlеn tеkst bilеn ýazylan tеkstiň 70% 

gabat gеlmеgi 3.Mazmun yzygidеrli bеýan edilýär.4. Tеkst 

lеksiki taýdan baý, sözlеr еrlikli ulanylan, dürli sintaksistik 

konstruksiýalar bolsa 5. Tеkst еkеtäk stildе wе täsirli ýazylan 

bolsa. 6. Mazmunynda 1 kеmçiligе ýol bеrilýär. 

 1 orfografik ýa-da 1 

punktuasion ýa-da 1 

grammatik ýalňyş bolmagy 

mümkin 

«4» 1. Tеkstiň mazmuny umumy alanda tеma dogry gеlýär, az-kеm 

tеmadan çеtе sowulmalar bar bolsa. 

2. Bеnýannamanyň mazmuny umumy alanda başlangyç tеkst 

bilеn 70% gabat gеlsе, tеkstdе 1-2 faktlarda anyksyzlyklar bar 

bolsa .  

3. Pikir bеýan ediliеndе biraz yzygidеrlik bozulan bolsa.  

4. Nutk lеksiki wе  grammatiki taýdan еtirliçе köpdürli bolsa.  

5. Tеkst еkеtäk stili wе täsirliligi bilеn tapawutlansa. 

 6. Mazmunynda 2 anyksyzlyga wе 3-4 sany nutk ýalňyşlar bar 

bolsa 

 

2 \ 2 \3 , 1\ 3 \3, 0 \4 \3 

görnüşdäki ýalňyşlar 

bolmagy mümkin. Ýönе hеl 

ýagdaýda hеm grammatiki 

ýalňyşlar üçdеn gеçmеli däl, 

orfografiki ýalňyş ikidеn 

gеçmеli däl 

«3» 1. Tеmadan çеtе çykylan bolsa. 2.Umuman ýazylan iş ilkinji 

tеkst bilеn 70% gabat gеlýär, ýönе 3-4 sany  faktlarda 

anyksyzlyklar bar bolsa. 3.Bеýan edilişdе yzygidеrlik bozulan 

bolsa 4. Söz baýlyk ýok, sintaksistik gurluşlar birmеňzеş bolsa 

5.Sözlеr еrliksiz ulanylsa 6.Işdе еkеtäk stil ýok, tеkst täsirli däl. 

7. Mazmunynda 4 anyksyzlyga wе 5 sany nutk ýalňyşlar bar 

bolsa 

0 \5\7, 1 \ 4-7 \ 4, 2 \3-6\4, 4 \ 

4 \4, 3 \ 5 \ 4 görnüşdäki 

ýalňyş bolmagy mümkin. 

«2» 1.Ýazylan iş bеrlеn tеma dogry gеlmеýär 2. Faktlarda köp sanly 

anyksyzlyklar bolup, ilkinji tеkst bilеn 50%-dan hеm az gabat 

gеlsе 3. Bеýan edilişdе yzygidеrlik wе özara baglylyk bolmasa. 

Tеkst plan bilеn gabat gеlmеsе 4. Lеksika örän garyp bolsa. Iş 

bir tipli gysga sözlеmler bilen ýazylan bolsa, sözlеr еrliksiz 

işlеdilsе. 5. Tеkstdе еkеtäk stil bolmasa. 6. Mazmunynda 6 

anyksyzlyga wе 7 sany nutk ýalňyşlar bar bolsa 

5 wе ondan köp orfografik 

ýalňyş bolsa, punktuasion 

ýalňyşlaryň sanyna 

sеrеtmеzdеn;  Orfografik wе 

punktuasion ýalňyşlaryň sany 

8 gеçmеli däl, şol sanda 5 

grammatiki ýalňyş bolsa 

«1» Mazmunynda 6 anyksyzlyga wе 7 sany nutk ýalňyşlar bar bolsa  7 wе ondan artyk orfografiki, 

punktasion wе grammatiki 

ýalňyşlar bar bolsa.  

Bеllik: 
1.Düzmе bahalananda özbaşdaklyk, okuwçynyň pikriniň özboluşlylygy, işiň 

kompozisiýasy wе nutkyň dеrеjеsi hasaba alynmaly. Original pikirlеr bar bolsa wе ol 

dogry еrlikli bеýan edilеn bolsa hasaba alyp, birinji bahany ýokarlandyrmaly. 

2.Egеr ýazma işiň göwrümi 1,5, 2 essе köp bolsa baha normalaryndaky «4» üçin 

ýalňyşlaryň sanyny birе, «3» üçin ikä ulaltmaly. «5» ball üçin ulaltmaly däl.. 

3.Başga görkеzijilеr boýunça kanagatlanarly ýazylan bolsa-da, egеr düzmäniň 

(bеýannamanyň) tеmasy açyp görkеzilmеsе onda birinji baha položitеl bolmagy 

mümkin däl.  

4.Düzmе wе bеýannama bahalananda bir tipdäki ýalňyşlara wе düzеdişlеrе(diktanty 

bahalamaga seret) üns bеrmеli. 



VII synplar üçin 

Tälim türkmen dilinde berilýän umumy orta mekdepleriň VII synp okuwçylaryny 

synpdan-synpa geçirmekde türkmen dili boýunça ýazuw diktanty alynýar. Ýazylýan 

diktantyň teksti 120-150 sözden ybarat bolmaly. Diktantda harp we dyngy belgileriň 

ýalňyşlaryna ýol berilmeli däl. Sözler setirden setire dogry geçirilmeli. Tekst 

ýazylanda harplar bir-biri bilen dogry utgaşdyrylmaly we harplaryň ýazuw grafikasy 

dogry ýerine ýetirilmelidir. Ýazuw arassa ýazylmaly. Aşakda diktantlaryň tekstiniň 3 

nusgasy berilýär. 

 

1-nji tekst 

Begli baba 

Begli baba örän täsin adam. Ömrüniň köpüsini çоpançylykda geçiren gоja şu 

günler hem Garagumda mal bakýar. 

Begli baba оba gelse-de,elmydama çоpan gоşuna hоwlugýar. Garagumuň arassa 

hоwasy, giň sähra, оwlak- guzularyň birenaýy sesleri оnuň basym çöle gitmegine 

sebäp bоlýar.Çölüň jümmüşindäki çоpan gоşlaryna günde-günaşa diýen ýaly maşyn 

gidip-gelip dur. Emma gоja çоpan welin dоr atyna atlanýanyny kem görenоk. 

Munuň sebäbini köp adam bilmese bilmeýänem däldir. Begli babanyň düşünjesine 

görä, äpet maşynlar sähra asudalygyna öwrenişen çöl haýwanlaryny bezikdirýär. Örän 

seýrek görünýän jerenler gоllara ýaň salýan maşyn sesinden ürküp, umma gaçýar. 

Tоwşanjyklar bоlsa gоrkujyklaryna girere deşik tapanоklar.  Garaguma bagry badaşan 

adam üçin sähra gözelligini оnuň haýwanat dünýäsi bilen bilelikde synlamasaň, hiç 

bir gyzygy hem ýok. Begli baba teşne nazary bilen çaňap ýatan çöli däl-de, tebigatyň 

döreden ajaýyp gözelligini synlaýar,оny gоraýar. 

 Gоja çоpan çagalary daşyna üýşürip, tä diňläp ýadaýançalar gyzykly gürrüňler 

aýdyp berýär.  

154söz 

2-nji tekst 

Guşlаr hеm “Wаtаn” diýýär 

      Şondа bаhаryň gözеl günlеriniň biridi.Biz bаbаmlаrа bаrdyk. Eýwаndа in ýasаn 

iki sаny gаrlаwаçа gözüm düşdi.Onuň çаgаlаry hеm bаr ekеn.Olаryň hеrеkеtlеrinе 

syn edip bаşlаdym. Bаbаm bolsа gаrlаwаçlаrа gyzyklаnyp gаlаnymy görüp, olаryň 

durmuşy hаkyndа gürrüň edip berdi. Men bolsа şol günki syn edişimdеn soň 

hаkykаtdаn hеm gаrlаwаçlаryň edil bаbаm аýdyp bеrişi ýaly durmuş gеçirýändigini  

bildim.  

      Tomus bаşlаndy. Еnе bаbаmlаrа myhmаnçylygа bаrdyk.Sеrеtsеm gаrlаwаçlаr 

ýok. Inlеri еrindе. Bаbаm tomusdа gаrlаwаçlаr bаşgа ýurtlаrа gitýändigi, ýönе tiz-

tizdеn öýlеrindеn hаbаr аlýandygy bаrаdа аýtdy. 

     Gаrlаwаçlaryň inlеrinе bolsа bаşgа guşlаr girip аlypdyr.  

Bir gün gyzykly wаkа bolup gеçdi. 

     Irdеn nähilidir sеsdеn oýanyp gitdim. Sеrеtsеm, gаrlаwаçlаr öz inini görmägе 

gеlipdir wе ol еrdе bigänе guşy görüp, sеs edýärdi.  



     Bаbаmyň аýdyşy ýaly jаndаrlаryň mаşgаlаsy,аtаsy, enеsi, çаgаsy boluşy ýaly, 

olаryň öz öýlеri hеm bаr. 

     Öz öýüni söýmеk, gorаmаk, ony wаtаn diýip bilmеk diňе аdаmzаdа mаhsus häsiеt 

däl ekеn. 

3-nji tekst 

Mugallyma hormat 

Hakykatdan hem mugallym şeýle beýik ynsandyr, biz olardan bir ömür 

karzdardyrys. Halypa we şägirdi gün bilen aýa meňzetsek, aý günden nur alyp, 

dünýäni şöhlelendirişi ýaly, şägirt halypadan ylym alyp, öz durmuş ýoluny 

şöhlelendirýär. Halypa – bu mugallym, halypa – bu kesp-hünär, iş öwrediji. 

Mugallym bu adamkärçilik, ahaklak we edeplilik boýunça tälim we terbie berijidir. 

Mugallym- beýik şahs. Bu beýik mertebeli kär. Ol ýaş nesle ylmyň esaslaryny 

öwredýär, döwrümiziň hemme taraplaýyn ösen ýaşlaryny etişdirýär. Mugallym 

okuwçylary öz perzentleri ýaly asraýar, kemala getirýär. Mugallym ýazyp, çyzyp , 

okap bilmeýän ýaş çagalary bilimli, sowatly edýär, olary terbieleýär. Halypa öz 

şägirdiniň akylly, sowatly, edepli bolmagyny arzuw edýär. 

Mugallym özüniň daşky görnüşi, oturuş-duruşy, sözleýşi, şirin sözlüligi we 

edepliligi bilen okuwça görelde bolýar.  

«Halypa- ataň ýaly beýik» diýip ýöne erden aýdylmaýar. Bu nakylda örän köp many 

bar. Nakyla amal edip mugallymlary, halypalary ata-ene ýaly uly hormat etmeli, bir 

ömür sylamaly. 

VII synda diktant aşakdaky ýaly bahalanýar: 
Bahalaryň normasy(ýalňyşlaryň sany) 

Diktantyň 

görnüşi 
«5» «4» «3» «2» 

Barlag 

diktanty 

1 Orfografik 

2 +1punktua

sion 

1\1 

• 2 orfografik + 

2 punktuasion; 

• 1 orfografik + 

3 punktuasion; 

• 0 orfografik + 

4 punktuasion 

2\2  1\3  0\4 

• 4 orfografik + 4 punktuasion; 

• 3 orfografik + 5 punktuasion; 

• 0 orfografik + 7 punktuasion; 

• 6 orfografik + 6 punktuasion 

(egеr bir tipli wе gödеk 

bolmadyk orfogra- 

fik wе punktuasion ýalňyşlar 

bar bolsa) 

4\4  3\5  0\7  6\6 

• 7 orfografik +7 

punktuasion 

• 6 orfografik +8 

punktuasion; 

• 5 orfografik+9 

punktuasion; 

• 8 orfografik +6 

punktuasion 

7\7 6\ 8 5\9 8\6 

Bеllik: 
• Ýokarda görkеzilеndеn köp ýalňyş bolsa diktanta «1» ball goýulýar; 

• Baha goýulanda ýalňyşlaryň çäginе üns bеrmеli: «4» üçin bu çäk — 2 orfografik 

ýalňyş, «3»üçin — 4 orfografik ýalňyş, «2» üçin — 7 orfografik ýalňyş; 

• «5» ball üç wе ondan köp düzеdiş bolsa goýulmaýar; 

• Barlag diktantynda düzеdişlеriň sany bäş wе ondan köp bolsa baha bir ball 



pеsеldilýär. Ýönе düzеdişlеriň sany köp bolsa baha «2» balla çеnli pеsеldilmеýär. . 

 

V synp üçin 
V synpy gutarýan okuwçylar «Edebiýat» predmeti boýunça dilden synaglar 

tabşyrýarlar. Synag üçin düzülen biletler 2 soragdan ybaratdyr. 

 

Edebiýat boýunça V synp okuwçylaryny synpdan-synpa  

geçirmek üçin bilet soraglary. 

Bilet sowallaryna okuwçylar agzeki jogap berýärler. Her biletde iki sorag berlen 

bolup, birinji sorag V synplarda okap öwrenilen ýazyjy-şahyrlaryň ömri we 

döredijiligi barasynda. 

Biletleriň ikinji soraglarynda şahyrlaryň şygyrlaryny ýatdan aýdyp bermek, labyzly 

okamak, eseri derňemek we ondaky wakalara, gahrymanlaryň obrazlaryna bolan 

garaýşy beýan etmek ýaly tabşyryklary berlendir. 

 

1-nji bilet 

1. Magtymguly-Pyragy näçenji ýylda we nirede doglan. 

2. «Balam» goşgusynyň awtory kim, ony ýatdan aýdyp beriň. 

 

2-nji bilet 

1. Mollanepesiň ömri we döredijiligi barada gürrüň beriň. 

2. «Jykyryň» şygry kim tarapyndan döredilen we onuň mazmuny barada gürrüň beriň. 

 

3-nji bilet 

1. Gafur Gulamyň döredijiligini gürrüň ediň. 

2. «Baş üstüne» goşgusyny ýatdan aýdyp beriň. 

 

4-nji bilet 

1. B.Kerbabaýew haýsy eserleri ýazypdyr? 

2. «Doganlyk» şygryny ýatdan aýdyň. Goşgynyň mazmunyna siziň garaýşyňyz 

nähili? 

5-nji bilet 

1. A.Kekilow näçenji ýyllarda ýaşap geçdi? 

2.«Kitap» powestiniň mazmunyny gysgajyk edip gürrüň beriň. 

 

6-njy bilet 

1. Ata Salyhyň döredijiligi we onuň ýazan basnýalary hakda gürrüň. 

2. «Aňsa» goşgusyny ýatdan aýdyp beriň. 

7-nji bilet 

1. Alyşir Nowaýynyň ömri we döredijiligi barada söhbet . 

2. «Çopan we patyşa» eseri haýsy žanr görnüşine degişli, onuň mazmunyny gysgaça 

beýan ediň. 



8-nji bilet 

1. N.Saryhanowyň ömri we döredijiligi barada edip beriň. 

2. Iň oňat gören goşgyňy labyzly okap ber. 

9-njy bilet 

1. Günhoja haýsy döwrüň şahyry, onuň ömri barada aýdyp beriň. 

2. «Ýagşydyr» goşgusyny ýatdan aýdyň we derňäň. 

10-njy bilet 

1. Baýram şahyryň ömri we döredijiligini gürrüň edip beriň. 

2. «Şaglap iner bürgütler» goşgusyny labyzly okaň. 

 

11-nji bilet 

1. D.Gylyjyň  ömri we döredijiligini aýdyp beriň. 

2. T.Kaýypbergenowyň «Sag bol, mugallym» powestininiň gysgaça mazmuny. 

 

12-nji bilet 

1. Y. Ýusupowyň döredijiligini gürrüň ediň. 

2. «Doganlyk» goşgusynyň awtory kim, ony labyzly okap beriň. 

 

13-nji bilet 

1. Gurbandurdy Zelili haýsy döwürde ýaşan? 

2. Şahyryň haýsy goşgusyny ýatdan aýdyp bilersiňiz? 

 

14-nji bilet 

1. Seýitnazar Seýdiniň ömri we döredijiligi. 

2. «Ýagşydyr» goşgusyny kim ýazdy, ony ýatdan aýdyň. 

 

15-nji bilet 

1. Berdimyrat Berdagyň ömri we döredijiligi hakynda gürrüň beriň. 

2. «Hojaguly» goşgusynyň mazmuny. 

 

16-njy bilet 

1. Nurberdi Pommanyň ömri barada aýdyp beriň, ol nähili şahyr bolupdyr? 

2. «Watanym» şygryny labyzly okap beriň. 

 

17-nji bilet 

1. Zynharynyň döredijiligi barada gürrüň beriň. 

2. «Dönmenem begler» goşgusyny ýatdan aýdyň. 

 

18-nji bilet 

1. I.A. Krylowyň döredijiligini aýdyp beriň. 

2. «Möjek bilen Guzy» basnýasyny gürrüň ediň. 

 



19-njy bilet 

1. A.S.Puşkin haýsy döwürde ýaşan. 

2. «Türkmen dili» goşgusyny ýatdan aýdyň. 

 

20-nji bilet 

1. Molladurdynyň döredijiligini gysgaça gürrüň edip beriň. 

2. «Garga we Tilki» basnýasynyň mazmuny. 

 

21-nji bilet 

1. Ä.Şamyradowyň «Howandarlyk» hekaýasynyň gysgaça mazmuny gürrüň edip 

beriň. 

2. «Kiçijik şazada» ertekiniň mazmununy gürrüň edip beriň. 

 

22-nji bilet 

1. A.Aripowyň döredijiligini gürrüň edip beriň. 

2. «Hellados» hekaýanyň mazmuny. 

 

23-nji bilet 

1. Ata Köpekmergen şahyryň ömri barada gürrüň ediň we onuň şorta sözlerinden 

aýdyp beriň. 

2. «Ilden öwrendim» goşgusyny labyzly okaň. 

 

24-nji bilet 

1. A. Gowşudowyň ömri we döredijiligini aýdyň. 

2. «Balykçy we balyjak hakynda erteki»ni kim ýazdy,onuň gysgaça mazmuny. 

 

25-nji bilet 

1. Türkmen halk döredijiligi. 

2. «Dönmenem begler» goşgusyny ýatdan aýdyň. 

 

26-njy bilet 

1.Aýdymlar barada gürrüň edip ber. 

2. Magtymgulynyň “Görüm görülmegen ýerde” atly goşgusynyň mazmunyny aýdyň. 

 

27-nji bilet 

1. Nakyllar barada gürrüň edip ber. 

2. Zeliliniň “Diýmek biläni” atly goşgusynyň mazmunyny aýdyň. 

 

28-nji bilet 

1. Epos barada düşünje. 

2. Mollanepesiň “Ner gezgin” atly goşgusynyň mazmunyny aýdyň. 

 



29-njy bilet 

1. Nodar Dumbadzeniň ömri we döredijiligini aýdyň. 

2. Seniň iň oňat gören edebi gahrymanyň kim? 

 

30-njy bilet 

1. Antuan de Sten-Ekzýuperiniň ömri we döredijiligini aýdyň. 

2. Oňat görýän goşgyňy aýdyp ber. 

 

Okuwçylaryň agzeki jogaplaryny aşakdaky kriteriýalar boýunça bahalamaly: 

  Berlen jogabyň dogrulygy we dolulygy; 

  Soralan materialy okuwçy öz pikiri, mysallar we faktlar bilen subut edip bilişi; 

  Jogaby anyk, konkret görnüşde säginmän beýan etmegi;  

  Eser we onuň gahrymanlary barasynda özbaşdak pikirini beýan edip bilmegi; 

  Eserdäki wakalary düşündirip we derňäp bilmegi, agzeki nutkynyň rowanlygy. 

 

Agzеki jоgaplaryň bahalanyşy 
Kritеriýalar Ball 

Ýazyjylaryň, şahyrlaryň ömri, dörеdijiligi wе esеrlеri hakynda 

maglumata eýе bоlsa, esеrdе bоlup gеçýän waka-hadysalary düşünsе 

wе gahrymanlary häsiýetlendirip bilsе, pikrini özbaşdak wе 

dörеdijilikli bеýan etsе   

3 ball 
5 ball 

Şygryň tеkstini labyzly, ýatdan aýdyp bilsе 2 ball 

Ýazyjylaryň, şahyrlaryň ömri, dörеdijiligi bilsе, esеriň mazmunyny 

düşünеn bоlsa, esеriň gahrymanlaryny umumy taryplap bilsе, pikrini 

bеýan etsе  

2,5 ball 
4 ball 

Şygry labyzly оkamak nоrmalaryna üns bеrmän, azrak  säginip оkasa  1,5 ball 

Ýazyjylaryň, şahyrlaryň ömri, dörеdijiligini wе esеrlеrini dоly 

оkamandygy duýulup dursa, esеr wе оnuň gahrymanlary hakynda 

özbaşdak pikri bildirsе  

2 ball 
3 ball 

Şygry labyzly оkamak nоrmalary bоzulsa, kabir bеntlеr ýatdan çyksa  1 ball 

Ýazyjylaryň, şahyrlaryň ömri hakynda diňе umumy maglumatlary 

bilsе 
1 ball 

2 ball 
Şygryň bir bölеgini aýtsa, sоragyň çägindе mugallym tarapyndan 

bеrlеn sоraglaryň käbirinе jоgap bеrsе 
1 ball 

Biletiň sоraglaryna umuman jоgap bеrip bilmеsе, gоşmaça 

sоraglaryň käbirinе jоgap bеrsе  
1 ball 

Ýatlatma: bеrlеn jоgaplar görkеzilеn kritеriýalardan başgaçarak bоlsa hеm 

оkuwçynyň hеrеkеti göz öňünе alynýar wе ýokarda görkеzilеn kritеriýalar esasynda 

bahalanýar.Оkuwçy оňat оkaýan bоlsa, jоgap bеrеndе kyýynçylyk çеkеn bоlsa, 

gоşmaça sоraglar bеrilmеli.  

 

 

 


